
Laburrean

Otsailaren 27an azken aldiko intziden–
tzia baxuena detektatu ostean (317,06) 
etenik gabe egin du gorantz azken hila-
betean, 713,38ra arte. 

Aste hasieran ordea 634,12ra murriztu 
zen.

NOAUA!rik ez Aste Santuan
Apirilaren 8an kaleratuko dugu Aste 
Santu aurreko azken zenbakia. Hurren-
goa apirilaren 29an. Ohar edo zorion 
agurrak izanez gero, apirilaren 4a baino 
lehen erredakzioa@noaua.eus helbidera 
helarazi.

Intzidentzia beherantz Aginagako hilerria itxita
Egin beharreko hustutze lanengatik 
Aginagako hilerria egunotan itxita 
egongo dela ohartarazi du Usurbilgo 
Udalak. “Aurreikuspenen arabera, osti-
ralera arte”, Usurbilgo udalak zehaztu 
duenez.

Elkartasunez beteriko furgoneta Ukrainarantz

Gure Pakea denetariko oinarrizko gaiak biltzen aritu da azken asteotan Artzabalen duten egoitzan.

Elkartasun uholdeak heltzen se-
gitzen du nazioartetik Ukrainara. 
Eta heldu ez den laguntza bidean 

izango da; laster baita Usurbilen jaso-
takoa ere. Gure Pakea jubilatu elkar-
teak Ukraina-Euskadi garapenerako eta 
lankidetzarako elkartearekin adostuta, 
denetariko oinarrizko gaiak biltzen ari-
tu da azken asteotan Artzabalen duten 
egoitzan. 

Batetik, haurrentzako higiene produk-
tuak, pixohialak besteak beste. Elika-
gaiak; latak, barra energetikoak, beirazko 
ontzian egon ez eta galkorrak ez direnak. 
Azkenik, osasun zerbitzuetarako mate-
riala: hesgailu esterilak, gazak, mantal 
kirurgiko esterilak, musuko kirurgikoak, 
arnasketa babesteko musukoak, iraun-
giak ez dauden sendagaiak.

Herritarren ekarpenak kaxetan jaso 
eta martxoaren 25ean furgonetan sartuta 
Altzara eraman zituzten, laguntza koor-

dinatzen ari diren bilketa gunera. Gero 
handik Ukraina aldera helaraziko dute 
laguntza guztia. 

AINHOA AZPIROTZ
“Lanbideen zerrendan ez 
dago ez etxekoandrerik 

eta ez zaintzailerik. 
Hitz egiteko modua 
aldatu behar dugu”

Ainhoa Azpirotz

Alaba txikiena-eta lanbi-
deak zerrendatzen ari 
dira ikastolan, Lehen 

Hezkuntzako 2. mailan, 7-8 
urterekin. Gurasoen lanbideak 
zein diren komentatzen ari 
dira: mekanikaria, udaltzaina, 
irakaslea, erizaina, adminis-
traria, dendaria, banatzailea, 
baserritarra, kazetaria, inge-
niaria, etnografoa, botikaria…

Momentu berean, 5. mailan 
dabilen alaba ere gai berare-
kin etorri da: zein zen amo-
naren lanbidea? galdezka. 
Aitona-amonen lanbideak 
deskribatu eta orrialde bateko 
idatzia egin behar dute, pen–
tsamendua deitzen diotena.

Egoerak gure amen eta 
amonen lanbideaz pentsatze-
ra eraman nau. Zein zen amo-
naren lanbidea? Zein zen gure 
amen lanbidea? Eta gurea? 
Emakume gehienak ezkondu 
eta etxean geratzen ziren se-
me-alabak hezten eta hazten. 
Edo baserrian umeak hezten, 
animaliak hazten eta baserri-
ko lanak egiten. Baina lanbi-
de hori ez dago gure umeen 
lanbideen zerrendan. Ez dago 
etxekoandrerik –are gutxiago 
etxekogizonik– eta zaintzai-
lerik. Ez ditugu zerrendan 
sartzen, eta beraz, lan duinak, 
inportanteak eta funtsezkoak 
izan arren, ikusezin bilaka–
tzen ditugu, bai amonenak eta 
baita amenak ere.

John Langshaw Austin hiz–
kuntza filosofoak “hizkuntzak 

errealitatea sortzen du” zioen 
‘Nola egin gauzak hitzekin’ 
liburuan. Eta kasu honetan 
horixe gertatzen zaigula esan-
go nuke. “Lanera noa”, “lana 
daukat”, “lanetik atera naiz”… 
esaten dugunean, soldatapeko 
lanaz ari gara, etxetik kanpoko 
lan ordainduaz. Umeak zain–
tzeko eszedentzia bukatzean 
“lanera itzuli naiz” esaten 
dugu, ordura arte etxean umee-
kin egindakoa lana ez balitz 
bezala. “Bihar goiz jaiki behar 
dut lanera joateko”, etxetik ate-

ra aurretik egindako lanaz ezer 
esan gabe. 

Umeen edo gurasoen zainke-
tagatik lanaldi murriztua har–
tzen dugunean, “lana” ekonomi-
koki ordaindutako horri deitzen 
diogu, ez murrizketa horretatik 
kanpo geratzen den beste lan 
guztiari. “Ezin dut, lana daukat” 
esatean ere, ordutan fitxatzen 
den lanari buruz aritzen gara. 
“Laneko erreleboa aldatu di-
date” esatean ez zaigu buru-
tik pasa ere egiten etxeko lanei 
buruz ari garenik. “Nire amak ez 
du lanik egiten” esatean, etxe-
tik kanpoko soldatapeko lana 
esan nahi du ume horrek. “La-
netik ateratakoan egingo ditut 
erosketak” esatean, garbi dago 
erosketak egitea ez dela lantzat 
hartzen.

Horrela hitz egiten baldin ba-

dugu, oso zaila da etxeko la-
nak eta zainketa lanak ikusga-
rri egitea. Zaintza erdigunean 
jartzeko, besteak beste, hitz 
egiteko modua aldatu behar 
dugu: “Soldatapeko lanera 
itzuli naiz” esan genezake 
eszedentzia bukatutakoan; 
“lan batzuk bukatu eta orain 
beste batzuekin ari naiz”; 
etxekoandrea lanbideen ze-
rrendan sartu eta “nire amona 
zaintzailea eta etxekoandrea 
zen” idatzi lanbideen zerren-
dan; “nire amak etxean egiten 
du lan” esan ozenki. Andoni 
Egañak lanaldi erdia erabili 
daitekeela dio, baina ez per–
tsona erdia, pertsonekin la-
nean ari denak ez lukeelako 
inoiz pertsona-erdi ikusi be-
har parean. Hizkuntzak errea-
litatea sortzen du.

Zein zen amonaren lanbidea?

“Umeak zaintzeko eszedentzia bukatzean ‘lanera itzuli naiz’ esaten dugu, ordura arte etxean umeekin egindakoa 
lana ez balitz bezala”.

Alazne Arruti Bengoetxea       |       Ainhoa Azpirotz Eizmendi       |       Ugaitz Agirre Zapirain      |       Luis Aranalde

Errenta aitortzeko kanpainaren hasiera
Ogasunarekin diru kontuak 
argitzeko garaia heldu da. Da-
tak finkatuak ditu Gipuzkoako 
Foru Aldundiak. Eta gogoan 
izan, tramiteok euskaraz bi-
deratzeko gonbita luzatzen du 
urtero Usurbilgo udalerria kide 
duen UEMA-k eta Aldundiak 
berak. 

Hiru dira errenta aitortzeko 
dauden bideak, eta guztietan 
euskaraz egiteko aukera. Auto-
likidazio proposamena jasotzen 
duenak, telefonoz nahiz inter-
net bidez onartzerakoan euska-
raz egin nahi dela adierazi eta 
“aurrerantzean Ogasunak agi-

riak euskaraz bidaliko dizkizu”. 
Internet bidezko modalita-

tean, “errenta programaren 
euskarazko bertsioa jaitsi Inter-
netetik eta hobetsitako hizkun–
tza atalean euskara hautatu. 
Aholkularitzaren bat aukera–
tzen baduzu, berariaz adierazi 
beharko duzu aitorpena eus-
karaz egin nahi duzula. Beste 
modu batean egiten baduzu, 
finantza erakunde batean esa-
terako, euskaraz egiteko eska 
dezakezu”. 

Errenta mekanizatuaren ka-
suan, hitzordua eskatzerakoan 
Ogasunarekin euskaraz harre-

mandu nahi dela adierazi dai-
teke. 

Datak
n Apirilak 4-ekainak 30:
Errenta autolikidazio 
proposamenak onartzea.
n Apirilak 7-ekainak 30:
 Errenta eta ondarearen 
Internet modalitatearen epea.
n Apirilak 19-ekainak 30:
 Errenta mekanizatuaren 
aurkezpena.
n Apirilak 12-ekainak 8: 
Errenta mekanizaturako 
hitzordua eskatzea.

PSE-EEk desgaitasun funtzionala duen 
pertsona bat udalean hartzeko eskatu du

PSE-EEren udal ordezkari 
den Francisco Suarezek 
mozio bat aurkeztu du 

Usurbilgo Udala inklusiboago 
bilakatzeko. Bozeramaileak 
udal gobernuari eskatu dio 
kreditu-aldaketa bat egiteko.  
Ezinbestekotzat jo du ‘Pauso 
Berriak’ programan parte har–
tzeko diru-laguntza bat ema-
tea, eta horren bidez, desgaita-
sun funtzionala duen pertsona 
bat urtebetez kontratatzea uda-
lean lan egiteko. Ekimenak bat 
egiten du Down Sindromearen 
Munduko Egunaren oroimena-
rekin.

Usurbil programa horren 
parte da, Udarregi Ikastolan 
‘Pauso Berriak’ taldearekin lan 
egiten baitu 2021eko otsailetik. 
Ikastolan, desgaitasun funtzio-
nala duen pertsona bat janto-
kia prestatu eta jasotzeaz gain, 
pitxerrak urez bete, txikienei 
jaten eman edo ogia mozteaz 
arduratzen da, besteak bes-
te. Fagor Ederlanek Usurbilen 
duen lantegian ere lagundu 
zuen, jantoki eta bulego la-
guntzaile gisa. 

Programarekin adostutako 
hitzarmen horren bidez, uda-

Pauso Berriak egitasmoari esker, Maialen Beristain Udarregi ikastolan 
ari da lanean. Iaz hasi zen jangelan. Argazkia: pausoberriak.net

lek, enpresek eta beste erakun-
de publiko eta pribatu batzuek 
konpromisoa dute Gureak eta 
Atzegi elkarteekin lankidetzan 
aritzeko. Programaren bidez, 
desgaitasun funtzionala duen 
pertsona bat Udalean urtebe-
tez lanean arituko da bere gai-
tasunetara ondoen egokitzen 
den postuan laguntzaile-lanak 

eginez. 

Lantokia, integraziorako gune
“Desgaitasun larria eta anizku-
na duten pertsona asko daude 
lanean, baina adimen-desgai-
tasuna duten pertsona askok 
autonomia handia dute, eta 
ez dute laguntza handirik be-
har bizitza normala egiteko”, 
eman du aditzera PSE-EEren 
bozeramaileak. Hori dela eta, 
gogorarazi du administrazio 
publiko eta erakunde pribatu 
asko lanean integratzen ari di-
rela, desgaitasun-mota hori du-
ten pertsonak kontratatuz.

Basoak hizpide, 
Anerrekaren 
hitzaldian
Baso-eremu naturalez eta 
hauen zainketa hizpide izan-
go du Anerreka ingurumen 
elkarteak ostegunerako, mar-
txoak 31, 18:30ean Sutegin 
antolatu duen hitzaldian. 
Aitziber Sarobe biologoa, 
HUHEZIko irakaslea, Na-
turkoneko partaidea eta 
Zarauzko Arkamurka Natur 
Elkarteko kidea gonbidatu 
dute hitzordura. “Basoak 
berreskuratzea da ondoren-
goei zor dieguna. Horreta-
rako, baso-politika aldatzea 
ezinbestekoa da eta badago 
horretarako biderik”, hortxe 
osteguneko “Ondorengoek 
basoak ezagutu ditzaten” 
izeneko solasaldian hizpide 
izango dutena.

Greba egun gehiago 
Osakidetzan
Osasun Sailak sindikatuen 
aldarripenei erantzun ez die-
tela adierazita, greba egun 
gehiago deitu dituzte ELA, 
Satse, LAB, CCOO, UGT eta 
ESK sindikatuek Osakide–
tzan. 

Apirilaren 8an Lehen Mai-
lako Arretan, anbulatorioe-
tan. 

Maiatzaren 16an, ospitale 
sarean, arrakala digital, mu-
rrizketa eta pribatizazioen 
aurka, eta osasun zerbitzu 
publikoa indartu eta lan bal-
dintza duinen alde.

PROPOSAMENA
Ekimenak bat egiten du 

Down Sindromearen 
Munduko Egunaren 

oroimenarekin

Aitziber Sarobe HUHEZIko 
irakaslea da eta Naturkoneko 
kidea. Irudia: Gipuzkoako Hitza.

Oihane Agote: “Pandemiaren erruz 10 hilabetez 
egon nintzen etxera itzuli gabe”

Salisburyn bizi da Oihane 
Agote usurbidarra due-
la sei urtetik. Ikasketa 

amaitu eta au pair lanetara 
joan zen bertara ingelesa ikas-
teko asmoz. Lekuak eta jen-
deak liluratuta utzi zuten eta 
oraindik ere bertan jarraitzen 
du. NOAUA!rekin partekatu 
nahi izan du bere esperientzia.

NOAUA! Zerk eraman zintuen 
Ingalaterrara?
Oihane Agote: Administraziora 
bideratutako goi-mailako zi-
kloa egin nuen. Garbi neukan 
etorkizunean bide hori jarrai-
tuko nuela. Ikasketak buka–
tzear nengoela, irakasle batek 
industrian lan administratibo 
asko zegoela esan zidan eta 
horretan postu bat lortu ahal 
izateko, hirugarren hizkuntza 
batean ondo moldatzea ga-
rrantzitsua zela azpimarratu 
zidan. Hirugarren hizkuntza 
hori, nola ez, ingelera.  Ikas-
tolan betidanik ikasten genuen 
ingelera, baina ni ez nintzen 
oso ona. Kanpora joatea go-
mendatu zidan ingelera ika-
si eta esperientzia berri bat 
bizitzera. Ideia polita iruditu 
zitzaidan, eta hona etortzea 
erabaki nuen. 

Noiz izan zen hori?
2016an izan zen. Sei urte dara-
matzat hemen. 20 urte nituen 
orduan, eta lehen aldia nuen 
atzerrira bakarrik joaten. Ez 
naiz gogoratzen nola burura-
tu zitzaidan ideia hau, baina 

“Agentzia baten bidez etorri nintzen au pair gisa Ingalaterrara”.

agentzia batekin harremanetan 
jarri nintzen au pair gisa etor–
tzeko. Modu horretara, ez nin–
tzen bakarrik egongo eta fami-
liarekin egongo nintzen. Lana 
egin bitartean ingelera ikasteko 
denbora ematen zidan aukera 
honek eta aurrera egin nuen. 
Familiarekin kontratua sinatu 
nuen 6 hilabeterako, urtarrila-

tik ekainera. Behin kontratua 
amaituta, familiak denbora ge-
hiagoz behar zuen norbait hau-
rrak zaintzeko eta nik ere gera–
tzeko gogoa nuenez, kurtso bat 
gehiago gelditu nintzen. Behin 
hori ere amaituta, ingeleraz 
nahiko txukun moldatzen nin–
tzen eta lagunak ere banituen 
hemen. Bi lagunekin pisu bat 
hartzea erabaki nuen orduan, 
eta lan bat bilatu nuen. Modu 
horretan, gaur arte.

Au pair esperientzia batzuk 
oso onak izaten dira, baina 
zoritxarrez beste batzuk oso 
txarrak.
Zorte handia izan nuen nik. 

OIHANE AGOTE
“Sei urte daramatzat 

Salisburyn. 20 urte nituen 
orduan, eta lehen aldia 

nuen atzerrira 
bakarrik joaten”

Behin hona iritsita, agentziak 
lagundu zidan eskola bat bi-
latzen ingelera ikasteko eta 
ikaskideen %75 au pair etorri-
takoak ginen: alemaniarrak, 
espainiarrak, asiarren bat… 
Asiarrak diru askorekin etor–
tzen dira eta goiz eta arra–
tsaldez klaseak izateko dirua 
Asiatik bidaltzen diete. Au pair 
lanetan zebilen jende asko 
ezagutu nuen, eta ni nintzen 
familiarekin gustura zegoen 
bakarra. Jende asko web orrial-
de batean familiarekin harre-
mana eginda etortzen da, nik 
berriz, agentzia baten bidez 
egitea erabaki nuen harrema-
na. Hala, zerbait gaizki ateraz 
gero, haiek arduratuko ziren 
niri laguntzeaz. Hiru elkarriz–
keta egin nituen hiru familia 
desberdinekin, eta transmititu 
zidatena ikusita aukeratu nuen 
nire familia. Oso gustora egon 
nintzen beraiekin. Nik kobra–
tzen nuen gutxien, baina gai-
nontzekoak baino gusturago 
nengoen.

“Familiarekin ingelesez egiten nuen”
NOAUA! Lagunekin bizitzera 
joan zinela zenioen. Lagun 
horiekin gazteleraz egiten 
duzu, edo gaur egun zure bi-
zitza ingeleraz egiten duzu?
Oihane Agote: Gaur egun inge-
leraz bizi naiz. Iritsi nintze-
nean, batez ere gazteleraz 

hitz egiten nuen. Familiare-
kin ingeleraz egiten nuen eta 
klaseetan ere bai, beraz, be-
har nuen erosoago sentitzen  
nintzen hizkuntza batean 
hitz egiteko tartea ere. Nire 
ama hizkuntza ez da gaztelera, 
baina erosoago sentitzen nin–

tzen gazteleraz ingeleraz baino. 
Lehenengo urtean egin nuen la-
gun taldean gehienak erdaldu-
nak ziren. Lagunekin bizitzera 
joan nintzenean, bi lagunekin 
joan nintzen. Bata erdalduna 
zen eta bestea italiarra. Etxean 
ingelesez aritzen ginen, beraz. 

Gaur egun, ordea, oso jende 
gutxi dago au pair modura 
etorri eta bertan gelditzea era-
bakitzen duena. 

Gaur egun, hortaz, ingelesa 
ezinhobeto hitz egingo duzu.
Bai, nahiko ondo egia esan.

‘Tokitan’ atala
NOAUA!n zabaldu dugun 
atal berri honi ‘Tokitan’ ize-
na ipini diogu. Atzerrian 
bizi diren usurbildar gehiago 
elkarrizketatu nahi ditugu 
txoko honetan. Egoera horre-
tan den herritarren bat eza-
gutzen baduzu, bidali bere 
izena gure posta helbidera: 
erredakzioa@noaua.eus

“Lanean hasi eta enpresak eskaintzen dizkigu 
baliabideak eta behar ditugun ikastaro guztiak”
NOAUA! Nolakoa da oraingo 
zure egunerokotasuna?
Oihane Agote: Erabakiak har–
tzen ari naiz zer egin ikusteko. 
Mutil lagunarekin bizi nintzen 
duela gutxi arte, baina gure ar-
tekoa amaitu egin da. Ez dakit 
orain zer egingo dudan, baina 
au pair etorri nintzen familia-
rekin nago orain. Oso harre-
man ona daukat beraiekin, eta 
lasai eurenera etortzeko esan 
zidaten nora joan edo zer egin 
nahi dudan erabaki arte. 

Brexit-ak dena delako arazoak 
sortu al dizkizu?
Ez daukat inolako zailtasu-
nik. Brexit-a onartu zutenean 
jada hemen nengoen bizitzen 
2016an. Brexit-aren arau be-
rriak martxan jarri zirenean, 
dokumentu bat lortu nuen 
erakusten zuena Brexit-aren 
prozesua hasi aurretik ere he-
men bizi nintzela. Jada hemen 
nengoenez, modu legal batean 
ezin naute herrialdetik bota. 
Dokumentu bat bete behar 
izan nuen erakusteko 2016a 
baino lehenagotik nengoela 
herrialdean. Bost urtetarako 
baimen bat lortu nuen horre-
la, eta 2024 hasieran amaituko 

Brexit-a baino lehen han zen bizitzen. Horri esker, “bost urtetarako baimen 
bat lortu nuen. 2024 hasieran amaituko zait”.

zait. Behin 2024a iristerako 
nazionalitate bikoitza eskatu 
beharko nuke, ezkondu edo 
“citizen” izatea lortu behar-

ko nuke. Dokumentu bat da 
azken hori ere, laneko kon-
tratu bat edo beharko nuke 
bertan jarraitzeko baimena 
lortzeko. Orain, herrialdetik 
kanpo bidaiatu behar duda-
nean, bisa behar izaten dut, 
Brexit bisa berezia. Nik jada 
bost urterako balioa duen 
dokumentuarekin ez dut 
arazorik izaten gainontzeko 
dokumentuak lortzeko. 

Brexit-a arazo handiegia ez 
bada ere zuretzat, pandemia 
hala ari da izaten?

OIHANE AGOTE
Salisburyko zahar etxe 
batean egiten du lan. 

“Mundua gelditu zenean 
konfinamendu garaian, 
guk etxetik atera behar 
genuen lanera joateko 
eta oso garai gogorra 

izan zen niretzat”

Bai, pandemiaren eraginak na-
bari ditut. Behin au pair lanak 
utzita, orain zahar etxe batean 
egiten dut lan. Osasungintza 
asko gustatzen zait orain, bai-
na honetan lanean hasi baino 
lehen ez zitzaidan sekula es-
parru hori interesatu. Gurean 
ezinbestekoa da ikasketa ba–
tzuk eginda izatea horrelako 
lan batean hasteko, baina Inga-
laterran ez da horrela. Lanean 
hasi eta enpresak eskaintzen 
dizkigu baliabideak eta behar 
ditugun kurtso guztiak. Behin 
lanean hasita ikasten dugu he-
men. Hori da Ingalaterran ge-
hien gustatzen zaidan gauza 
horietako bat, edonork dauka 
ia nahi duenean lan egiteko 
aukera. Pandemiak oso bortitz 
jo ditu zahar etxeak eta gogo-
rra egin zait egoera. Lankide-
ren batek positibo ematean, 
etxean geratu beharra gogorra 
da. Mundua gelditu zenean 
konfinamendu garaian, guk 
etxetik atera behar genuen la-
nera joateko eta oso garai go-
gorrak ditut gogoan. 

Orain kontua pixkanaka ho-
bera doa txertaketaren ondo-
rioz. Ingalaterran nahiko goiz 
hasi ginen txertaketarekin. 

“Nahikoa garbi daukat etxera itzuliko naizela”
NOAUA! Horrenbeste urte 
etxetik kanpo bizita, zerbait 
izango duzu faltan.
Oihane Agote: Janaria, batez 
ere. Sei urteren ondoren jada 
ohitu naiz hemengo janari-
ra. Duela egun batzuk nire 
Ingalaterrako aitarekin hitz 
egiten egon nintzen eta hark 
galdetzen zidan niretzat zer 
den arraroena Ingalaterrako 
gastronomiari lotuta. Ino-
lako zalantzarik gabe eran–
tzun nion: babarrunak jatea 
gosaltzeko. Jateko ohiturak 
oso ezberdinak dira. Euskal 
Herrian otordurik garran–

tzitsuena askorentzat bazkaria 
da eta niretzat ere halaxe zen, 
baina hemen afaria da. Jakina, 
arratsaldeko 18:00etan afaltzen 
dute. Au pair lanetan aritu 
nintzenean, haurren bila joa-
ten nintzen eskolara eta segi-
tuan afaria prestatzen hasten 
nintzen haurrentzat arratsal-
deko 16:00etan. Asko kostatu 
zitzaidan horretara ohitzea. 
Ingelera ikasi beharra neukan 
garai hartan, eta haurrak afal-
du eta 18:30 edo 19:00etarako 
ohera joaten ziren, eta orduan 
ikasten hasten nintzen. Ordu-
rako ia hiru ordu afaldu nuela. 

Metabolismoarentzat hobea 
omen da ingelesen modura 
otorduak egitea. Oraindik ez 
dut 18:00etan afaltzen, baina 
19:00etan edo 20:00etan bai. 
Oporretan etxera itzultzean, 
lagunekin afaltzeko geratzen 
naizenean, trago bat hartu eta 
afaltzera joateko 20:00etan 
geratzen gara askotan, eta ni 
Ingalaterran ordu horretarako 
lo egoten naiz. 

Non irudikatzen duzu zure 
etorkizuna?
20 urterekin iritsi nintzen hona 
mundua jateko asmoz. Orain 

gauzak gehiago pentsatzen di-
tut. Haurrak izan edo ezkon-
duko banintz Ingalaterran, 
uste dut ez nintzatekela gai 
izango bizitzako egoera be-
rri horiek familiarengandik 
urrun bizitzeko. Nahiko garbi 
daukat etxera itzuliko naizela. 
Pandemiaren ondorioz, 10 hi-
labete egon nintzen etxera i–
tzuli gabe, inoizkorik denbora 
gehien. Eta asko pentsarazi 
dit nire etorkizunean. Urtean 
behin ziur Ingalaterrara itzuli-
ko naizela, hemen lagun asko 
baitut, baina etxean biziko 
naiz.  

Asteazkenetako azokaren gainbehera

Duela 25 urte asteazke-
netan ospatu ohi zuten 
azoka Usurbilen. Gaur 

egun bezalaxe. 1997an ordea, 
kezkatuta zebiltzan hainbat 
herritar galtzorian zegoen 
ohitura izango ote zen. Geroz 
eta jende gutxiago erakartzen 
zuen eta saltzaileak ere kezka-
tuta zebiltzan.

1997ko apirileko lehen alea 
Ramon Uribe preso politikoak 
ireki zuen. Segoviako espe-
txean zegoen, eta gose greba 
egiten hastekoa zen beste hain- 1997ko apirilaren 4ko azala.

bat preso eta presoen eskubi-
deen aldeko zenbait elkartere-
kin batera. Bitartean, EAJk eta 
Herri Batasunak euren ika-mi-
ka jarraitzen zuten, oraingoan 
EAJren erantzunarekin. 

Euskal Herrian Euskaraz tal-
dekoak ere kexu ziren garaiko 
egoera politikoaz, “euskaldu-
nontzat ez dago justiziarik”, 
zioten orduan. Garaiko epai-
ketekin kexu ziren eta espetxe 
politikarekin are eta gehiago. 
“Euskal Herriak euskalduna 
eta librea izan behar du”, zio-
ten martxoaren 15ean egin-

“Konortea galdu eta eltzera erori nintzen, sutara”

Carmen Perez Gonza-
lez, 57 urteko emaku-
me hau gazte zelarik 

etorri zen Euskal Herri alde-
ra; lehenik Lasartera eta gero 
Santuenera. Guztiok ezagutu 
dugu bere kioskoan sartuta, 
goxoki eta jostailuen artean. 
Eta horretan dabil orain ere, 
Santuenean duen dendan.

NOAUA! Zer dela eta etorri zi-
nen hona?
Carmen Perez Gonzalez: Ni 
Salamancako Figueros de 
la Bastida herri txikian jaio 
nintzen. Herri xumea denez, 
abeltzaintza eta nekazari–
tzatik bizi zitekeen. Baina 
egoera larritu egin zen eta ez 
genuen beste aukerarik izan. 
23 urte nituelarik etorri ginen 
Lasarte aldera senarra eta 
biok lan bila.

Eta nolatan bukatu duzu San-
tuenean?
Lasarten gela alokatuta ge-
neukan, baina oso txikia zen 
guretzat. Usurbilen etxeak 
merkeago zeudela entzun 
genuen eta ez genuen zalan–
tzarik izan, hona etorri ginen. 

Desberdintasun handia al 
dago zure jaioterria eta Usur-

bilen artean?
Asko gustatzen zait hemen 
bizitzea, benetan toki ederra 
da hau. Baina pentsatzen dut 
denoi bezala, zure lurra beti 
izango dela zure kuttuna. Han 
etxe guztietako ateak irekita 
daude beti; nahi duzunean 
bertara sartzeko. Jendea askoz 
ere alaiagoa dela uste dut. Beti 
kantari eta dantzari. Baina ho-
rrelako konparazioak ez dira 
oso objetiboak eta…

Beti ezagutu izan zaitugu kios-
koaren barnean.
Noski, 17 urte pasa ditut eta 
bertan! Pixkanaka bada ere, 
zenbat haur pasatuko ote ziren 
bertatik! Hiru seme-alaba au-
rrera ateratzeko eta senarraren 
jornalari laguntzeko hasi nin–
tzen bertan lanean. 

Eta zer suposatu du zuretzat?
Gauza asko. Poza eta tristura 
asko eman dizkit. Azkeneta-
tik gehiago. Batez ere, kioskoa 
bota egin zidatenean.

Baina orain denda duzu.
Bai, baina kioskoa toki hobean 
zegoen. Hala ere, arazo han-
diena ekonomikoa izan da. 

Zer dela eta?

Lehenik kioskoa jartzeko bai-
mena eta obrak ordaindu, gero 
dendarenak… Eta okerrena da 
Santuenean ezin duzula asko 
saldu. Hala ere, hemen egotea 
da nire eginbehar eta denbora 
pasa ere.

Jendearekin tratua behintzat 
ez zaizu faltako.
Ez, eta eskerrak! Horixe da nire 
denborapasarik onena. Orduak 
emango nituzke batarekin zein 
bestearekin hitz egiten, bai eta 
nirekin hitz egin nahi ez dute-
nekin ere. Ez naiz mendekuza-
lea. 

Beste denborapasarik ba al 
duzu?
Nahiko gutxi, denbora ere ez 
baitut gehiegi. Telebista ikus-
ten dut, baina hau egiteko ere 
ez dut denbora gehiegirik. Bes-
tetik, asko gustatzen zait etxe-
kolanak egitea. Baina bestetik, 
sukaldari txarra naiz, horrek ez 
du bueltarik. 

Beharbada ez da zerbait gal-
detzekoa, baina nola galdu ze-
nuen eskua?
Nire etxean izan zen, 18 urte 
nituela. Errekan arropa garbi–
tzetik nentorren eta bazkaria 
prestatzen hasi nintzen. Ez 

genuen sukalderik, eta sua-
rekin prestatzen genituen 
otorduak. Eltzearen aurrean 
nengoela, konortea galdu eta 
bertara erori nintzen, sutara. 
Gorputz gehiena erre nuen. 

Gogorra izango zen, bene-
tan.
Dudarik ez. Imajina ezazu 
18 urteko neskatxa bat ho-
rrelako egoeran. Hiru hilabe-
te pasa nituen ospitalean hil 
ala biziko egoeran. Ezin da 
azaldu sentitzen nuen min fi-
sikoa. Ez eta bihotzekoa ere. 

Zer falta zaizu ikusteko?
Nire bi alaba eta semeak la-
nean ikustekoa. Horixe izan-
go litzateke nire bizitzako 
albisterik onena, dudarik 
gabe. 

Duela 25 urte			                                                                                  NOAUA! 17. zenbakia 1997ko apirilaren 4an

Carmen Perez Gonzalez.

dako manifestazioan. 
Kirol kontuetan, pilotaren 

etorkizunak kezkatzen zituen 
herriko hainbat frontoizale. 
Mikel Amenabar zubietarrak 
honakoa zioen: “Gipuzkoan 
pilota pixkanaka galtzen ari 
da, inertziaz funtzionatzen du 
erabat”. Gipuzkoako Federa-
zioaren fundamentu falta ere 
salatu zuten. 

Udaletxean, berriz, aho ba-
tez onartu zuten NOAUA! beste 
urtebetez usurbildar guztiei 
banatzea, eta hala jarraitu du 
gerora 25 urtetan. 

22. Korrika badator

Korrikak. Martxoaren 
31n ekingo diote euska-
raren aldeko lasterketa-

ri Amurrion. Apirilaren 10ean 
Donostian helmugaratuko da. 
Tartean ohi bezala inguruotatik 
igaroko da; apirilaren 8an goi-
zaldeko 6:24 aldera sartuko da 
Mapiletik. Ordubete inguruan 
Aginaga, Usurbil eta Zubieta 
zeharkatuko ditu.

Korrikaren bueltan eki-
menak iragarri dira. Batetik, 
ikastetxeetako Korrika Txikiak 
Udarregi Ikastolan, eta Agina-
ga zein Zubietako eskoletan. 
Udarregikoen kasuan gainera, 
LH6 mailakoak abian duten ur-
teroko elkartasun proiektuaren 
baitan, aurten AEK lagundu 
asmo dute. Egunotan salmenta 
postua jarriko dute Agerialden 
eta LH-ko gainerako ikasleekin 
batera kantaldia eskainiko dute 
apirilaren 5ean. 

Txokolate gozoa Aginagan
Korrika egunerako, goizean 
goiz igaroko denez, txokolate 
gozoa dastatzeko gune bana 
izango dugu Aginagan, Usur-
bilen eta Zubietan. Arratsalde 
parterako, ibilbide kultural bat 
antolatu da herrian barrena 
sortzaile usurbildarrekin; Etu-
meta AEK euskaltegi paretik 
abiatuko da, Artzabal aldera 
joko du gero eta bueltan Mikel 

Korrikaren bueltan ekimen ugari iragarri dira. 

Laboa plazan azken geltokia. 
Geldialdietan herriko artisten 
emanaldiez gozatzeko aukera 
izango dugu.

Herri eragileak
Eskuz esku Euskal Herrian ba-
rrena ibili eta barruan mezu se-
kretua daraman lekukoa Usur-
bilgo eragile hainbatek hartuko 
dute apirilaren 8an. Kilome-
troak erosi dituztenek hain 
zuzen. Azkar saldu dituztela 
aditzera eman diote NOAUA!ri 
Etumeta AEK euskaltegitik. Se-
gidan duzue nork hartuko duen 

lekukoa eta zenbatgarren kilo-
metroan. Datuok eskuartean, 
Usurbilgo lurretan barrena 11 
kilometroko bidea osatuko du 
22. Korrikak. Ibilbidea azkene-
koz bezala, Aginagatik Zubie-
tarako noranzkoan egingo da. 
Honenbestez, Mapiletik hasita, 
N-634 errepidetik zeharkatuko 
du Aginaga eta San Inazioko 
zubitik gora helduko da Borda-
txoko biribilgune parera.

Adi, hemen aldaketa dator; 
lehen aldiz, Kaxko inguruari bi 
itzuli emango dizkio Korrikak, 
Udarregi Ikastolakoen eskutik. 
Bordatxoko birbilgunetik gero 
BM saltoki paretik Errekatxi-
kira eta Kale Nagusitik gora, 
udaletxeko plazara heldu eta 
Mikel Laboa plaza barrutik ze-
harkatzeko baimena eskuratu 
du Korrikak. Frontoi paretik 

Korrika, egitaraua
Martxoak 31-apirilak 7
n 16:20-16:45 AEK lagun–
tzeko Udarregi Ikastolako 
LH6-koen salmenta postua 
Agerialdeko sarrerako ater-
pean.

Apirilak 5, asteartea
Udarregi Ikastolako LH-ko 
ikasleen kantaldia Usurbilgo 
frontoian:
n 10:00 LH1, LH2, LH3.
n 11:30 LH4, LH5, LH6.

Apirilak 6, asteazkena
n 14:30 Korrika Txikia Agina-
gako Eskolan.

Apirilak 7, osteguna
n 14:30 Udarregi Ikastolakoen 
Korrika Txikia.

Apirilak 8, ostirala
n 6:24 aldera 22. Korrika Agi-
nagako Mapilera helduko da. 
N-634 errepidetik barrena 6:40 
aldera Usurbila eta 6:50 aldera 

Zubietara. 
Korrika igaro ondoren, 

txokolate jana Aginagan Jai 
Batzordearen eta Antxomo-
lantxa elkartearen eskutik eta 
Usurbilgo frontoian 7:45 alde-
ra, 8:00ak aldera herri gosaria 
Zubietako plazan.
n 15:00 Korrika Txikia Zubie-
tan eta merendola.
n 18:00 Ibilbide kulturala Etu-
meta AEK euskaltegitik abia-
tuta: musika, dantza, literatu-

ra, bertso eta abestiak... eta 
umorea, umorea erruz!

Apirilak 10, igandea
n 22. Korrikaren amaiera 
eguerdi partean Donostiako 
Bulebarrean. Segidan, egun 
osoko jaialdia Alde Zaharra-
ren bueltan.

Antolatzaileak: 
Eragile ezberdinak elkarla-
nean.

igaroko da beraz euskararen 
aldeko lasterketa. Handik gero, 
NOAUA! K.E eta Kabieneko 
kideen eskutik Puntapaxetik 
barrena Kalezarri itzulia eman, 
eta Aliprox pareko biribilgu-
netik Bizkarre aldera joko du. 
Handik Santueneara eta Oria 
ertzetik Zubieta zeharkatuko 
du gero. 

Lekukoa, eskuz esku
1976: Aginako Jai Batzordea 
eta Antxomolantxa.
1977: San Praxku Guraso 
Elkartea.
1978: Berriola Fagor Automation.
1979: Udarregi ikastola.
1980: LH6ko ikasleak.
1981: Noaua! eta Kabiene 
Elkarlan Gunea.
1982: Usurbilgo Gazte Mugi-
mendua.
1983: Elhuyar (aurten 50 urte).
1984: Usurbilgo Udala.
1985: Zubietako Herri Batzarra 
eta Eskola Txikia.
1986: Usurbilgo Lanbide Es-
kola.

Korrika amaiera
Usurbil ondoan amaituko da 
22. Korrika; apirilaren 10ean 
eguerdi partean Donostiako 
Bulebarrean. Gero herri bazka-
ria eta jai giroa nagusituko dira 
Donostiako gune desberdine-
tan. Bertara joateko gonbita 
luzatu digute euskaltegitik.

APIRILAREN 8AN 
“Lekukoa Usurbilgo 

hainbat eragilek 
eramango dute, 

eskuz esku”

Euskarak kaleak har ditzan
Azaroaren 18tik abenduaren 2ra bitarte 
izango da Euskaraldiaren hirugarren 
edizioa. Hamabost egun hartuko ditu 
ariketa sozialak, “hitzez ekiteko garaia” 
dela aldarrikatzeko.

Urte berezia da aurten-
goa euskaltzaleentzat. 
Izan ere, pandemiak 

utzitako biharamunetik ihesi, 
euskal hiztun komunitatean 
egundoko garrantzia hartu 
duten bi hitzordu izango dira, 
aurki: lehena, udaberrian, ka-
le-kantoian buelta emanda, 
hemen da-eta 22. Korrika. Bes-
talde, urte amaiera aldean ere 
izango da mihiak zorrozteko 
aitzakiarik, indartsu bezain go-
goz baitator Euskaraldia: aza-
roaren 18tik abenduaren 2ra 
bitarte gauzatuko da, hama-
bost egunez, “Hitzez ekiteko 
garaia” lelopean. 

Orain lau udazken ekin zion 
bideari hizkuntza-ohituretan 
eragitea xede duen ariketa 
sozial masiboak. Hari horri 
tiraka, eta denborak ematen 
duen eskarmentuaz, aurreko 
bi edizioetako irakaspeneta-
tik abiatu dira etorkizunera 
begirako erronkak finkatze-
ko. Euskaraldiko Gipuzkoako 
koordinatzaile orokorra da 
Sara Saizar, eta ezinbestekotzat 
jo du hitzaren eta ekintzaren 
arteko uztarketa, euskararen 
normalizaziorako bidean: “He-
rritarrek nahiz entitateek eus-
karazko praktikak hedatzeko 
urratsak ematea da Euskaral-
diaren lan-jardunaren egiteko-
rik behinena”. 

Hori horrela, aurten, “jauzi 
kualitatibo bat emateko apus-
tua” egin du antolakuntzak, 
Saizarrek adierazi lez, “ariketa-
ren berezko funtsari garrantzia 
emateko”. Horrez gain, par-
te-hartzea hedatu nahi dute, 

hots, Gipuzkoako koordina–
tzailearen esanetan, sektore 
berrietara iristea da helburua: 
“Ariketa ikusgarria egin behar 
dugu, eta, horretarako, kaleak 
hartu nahi ditugu, bai eta 
txapen presentzia areagotu ere, 
komunitate izaera egonkortze-
ko”. 2020ko edizioaren ostean, 
Siadeco elkarteak egindako 
ikerketaren arabera, txaparen 
eragina “ukaezina” da: “In-
gurukoek eurekin euskaraz 
egin dezaketela adierazteko 
erabiltzen du gehiengoak. Na-
farroan altuagoa da portzenta-
jea, eta adierazi dezake iden-
tifikatzeko behar handiagoa 
dagoela bertan, euskal komu-
nitatea sortzearena”. 

Lorpenetan ipini dute aur-
ten begirada, eta, horretarako, 
erronka pertsonalak hartzeko 
gonbitea luzatzen diete anto-
latzaileek ahobiziei nahiz bela-
rriprestei. “Konpromisoarekin 
lotura zuzena duen hitzor-
dua da”, azaldu du Saizarrek. 
Amua Euskaraldiak bota arren, 
“nork bere erronkari eutsi be-
har dio, ariketa soziala unean 
uneko premietara egokitu ahal 
izateko”. 

Hirugarrena, erraztasunekin
“Hirugarren edizioa bigarre-
naren jarraipen” gisatzat dute 
antolatzaileek eta aurten ere 
bi roletan aritzeko aukera 
izango dute 16 urtetik gorako 
euskal herritarrek: ahobizi edo 
belarriprest. Ariketa eraginko-
rra egite aldera, izen-ematea 
sinplifikatu dute. Hala, soilik, 
parte-hartzaile berriek eman 
beharko dute izena. Alegia, 

aurreko edizioetan ariketa egin 
duten herritarrek, beren par-
te-hartzea berrestearekin nahi-
koa izango da. 

Horrez gain, ariguneek ere 
garrantzia izango dute ariketak 
irauten duen hamabostaldian, 
entitateek ere euskararen alde-
ko konpromisoa har dezaten. 
Berrikuntza moduan, ez da be-
reiziko kanpo- edo barne-ari-
gunerik; guztiak multzo berean 
sailkatuko dira. 

Atzera begira jarrita
Norbanakoen nahiz entitateen 
harremanetan oinarritutako 
ariketa da Euskaraldia; ala-
baina, jendarteko makina bat 
esparrutan bezala, horretan 
ere pairatu ziren pandemiaren 
albo-kalteak 2020. urteko edi-
zioan: nola egin ariketa sozia-
la, hartu-emanak galarazi ziren 
sasoietan? 

Ipar Euskal Herrian, esate-
rako, herritarrak etxean sar-
tuta gauzatu zen Euskaraldia. 
EAEn, bestalde, itxita egon 
ziren tabernak eta askotariko 
ariguneak. Egoeraz jakitun, 
pozik agertu zen antolakun–
tza bigarren edizioaren emai–
tza onekin, Saizarren aburuz: 
“Baldintza horietan egin izate 
hutsa bada jada arrakasta. Eus-
kara alboratu zen pandemiaren 
eraginez, eta gure hizkuntza 
mahaigainetatzeko eta erdi-
gunean ipintzeko beta eman 

zuen Euskaraldiak”. Halaber, 
are modu ageriagoan utzi zuen 
osasun-larrialdiak herri-batzor-
deen garrantzia, besteak beste, 
beren egitekoa kalera atera–
tzea delako, bai izen-ematean, 
bai tailerren bidezko pedago-
gia sozial-lanetan. Batzordeak 
Euskaraldiaren “bihotza” dire-
lakoan da Saizar: “Zazpi pro-
bintzietan egiten da ariketa, 
baina, tokian toki, nork bere 
txokora egokituta gauzatzen 
da, eta horretarako dira batzor-
deak, beraiek ipintzen baitute 
martxan ariketa; ezinbestekoak 
dira Euskaraldiak aurrera egin 
dezan”. Hala, azkar baino le-
hen hasiko dira Buruntzaldea 
eskualdeko eragileak lanean, 
urte amaierara begirako pres-
taketa-lanetan. 

Horregatik guztiagatik, “pro-
posamen aktiboa” da Saiza-
rrentzat Euskaraldia, herritarrak 
martxan ipintzen dituelako: 
“Kontzientzia hartzetik asko 
duen ariketa da, eta, erronkak 
iraun bitartean, gora egiten du 
euskararen erabilerak, bai eta 
hamabostaldia bukatuta ere". 
Horrez gain, zer pentsatua ema-
ten du hitzorduak, eta aurretiko 
zein ondorengo erantzukizuna 
eskatzen dio parte-hartzaileari, 
euskararekin duen harrema-
naz hausnartzeko, bai eta horri 
bultzada emateko ere. Izurri-
teak izurrite, euskara indarbe-
rritu dadin, kaleak har ditzan.

 EUSKARALDIA | 2022

2020an, Usurbilgo hainbat entitatek Euskaraldiarekin bat egin zuteneko irudia.

ALBA C. JAUREGI  ESKUALDEA

TOKIKOMeko hainbat hedabidek sustaturiko atala. Soluzioak 20. orrialdean.

PLAZAN BAZAN

Soluzioak 20. orrialdean.

PLAZAN BAZAN

Hamargarrena, barrukoa plazaratzeko

Hamar izena du Orbel-
dikoek apirilaren 9an 
plazaratuko duten he-

rri ikuskizunak, Muxurbil tal-
deko kideekin eta Santueneko 
bandakoekin. Hamargarren 
ediziora heldu baita Dantza 
Eguna eta jorraturiko ibilbi-
dearen ispilu izan nahi dute 
astebete barruko ospakizunek; 
bai urteotako kideak bildu nahi 
dituen herri bazkari irekiak na-
hiz gaueko emanaldiak. 

“Dantza erdigunera ekarri 
dugu”, adierazi diote NOAUA!ri 
Orbelditik, hamarkada hone-
tako ibilbidearen balantzeaz 
galdetu ostean. Herriak berez 
duen izaera dantzaria nabar-
mentzen du Orbeldik, eta alde 
horretatik, “haurretatik hasi 
eta helduetaraino ekintza par-
te hartzaile bat egiten dugu”. 
Inklusiboa, denontzat.

Urteotako ibilbideak no-
rabidez aldarazi die halere. 
“Hasieran dantza tradiziona-
lari balorea emateko ekitaldia 
prestatzea zen helburua”. Ge-
rora ez zuten espero ordea “di-
mentsio hau hartuko zuenik”.  
Dantza ezberdinak uztartzen 
dituen zikloa eskaini ohi dute. 
Azken urteotan gainera bai 
haurren zein dantza talde hel-
duen topaketak ere antolatzea-
ri ekin diote. Urteroko erronka 
dute tamaina honi eustea eta 
aurrera begira, “horretan ja-
rraitzen saiatuko dugu”. 

Binomio bereiz ezina dugu 

“Dantza erdigunera ekarri dugu”, adierazi diote NOAUA!ri Orbelditik, 
hamarkada honetako ibilbidearen balantzeaz galdetu ostean. 

‘HAMAR’ IKUSKIZUNA
Orbeldiren barruan bizi 

dutena eta sarritan 
ikusten ez dena 

irudikatuko dute

egun Orbeldi eta “mimo be-
reziz” prestatzen duten Dan–
tza Eguna. “Dantza Eguna-
ren sorrerak helduen taldeak 
egonkortzea eragin du eta ho-
rrek Dantza Egunak indarra 
izatea. Bata eta bestea ezinbes-
tekoak dira”. 

Eta apirilaren 9rako antola-
tu dituzten hitzorduetan ikusi 
ahalko dugu, tartean urteotako 
kideak bildu nahi dituen herri 
bazkarian. Bazkalosterako iaz 
estreinaturiko tranpaldo irekia 
deitu dute. Nahi duenari ko-
reografia bat eskaintzeko ohol–
tza eskainiko diote. Heldu eta 
gazte batzuk jada izena eman 
dute. “Iaz batez ere haurrek 

eman zuten izena. Oso koreo-
grafia ederrak eskaini zituzten. 
Usurbilen dantzari belaunaldi 
berria indartsu dator, ez soilik 
koreografiak sortzerakoan, bai-
ta tranpaldoa zapaltzerakoan 
ere”.

“B aldea” plazara
Hamarkada honetan barruan 
bizi dutena eta sarritan ikusten 
ez den eremu ezkutuago hori 
plazaratu nahi dute ‘Hamar’ 
ikuskizunarekin. Ikusten ez 
dugun “B alde” hori buruz gal-
detuta, “elkarlana, poztasuna, 
lanerako gogoa” izan dutela 
bidelagun aipatu digute Or-
beldikoek. “Saltsa jartzen du-
ten gazteak, dantza taldearen 
enborrak diren tartekoak eta 
plazara agertzearekin txaloka 
hartzen dituzten emakumeen 
taldea”. Haiekin guztiekin es-
kaniko dute astebete barruko 
‘Hamar’ ikuskizuna.

 
Egitaraua
Apirilak 9, larunbata: 
10. Dantza Eguna
n 12:00 Dantza-kalejira Mikel 
Laboa plazatik abiatuta.
n 14:00 Herri bazkaria Age-
rialden. Txartelak apirilaren 
3ra arte, Txiribogan eta Ar–
tzabalen salgai 15 eurotan. 25 
eurotan kamiseta eta guzti.
n 17:00 Tranpaldo irekia Age-
rialden. Izen ematea: usurbil-
dantzan@gmail.com 
n 22:30 ‘Hamar’ ikuskizuna 
frontoian.
n Amaitzean, Rukula taldea-
ren kontzertua.

Apirilak 30, larunbata: 
5. Dantzari Topaketa
n 16:00 Harrera dantza-talde 
gonbidatuei.
n 17:00 Kalejira udaletxetik 
abiatuta.
n 19:30 Dantza-emanaldia 
frontoian.
n 23:30 Erromeria Alaiki tal-
dearekin.

Maiatzak 7, larunbata: 
3. Dantzari Txiki Eguna
n 10:00 Harrera dantza-talde 
gonbidatuei.
n 11:00 Kalejira udaletxetik 
abiatuta.
n 13:00 Dantza-emanaldia 
frontoian.
n 17:30 Dantza gidatuak Tti-
pika taldearekin frontoian.

Antolatzailea: Orbeldi D. T.

Ana Isabel Elizondo, erromeria taldea: “Dantza Eguna sakratua da”
NOAUA! Zer da Dantza Eguna 
zuretzat?
Ana Isabel Elizondo: Ondo pa-
satzeko egun bat. Dantza Egu-
na sakratua da, ospatu gabe 
utzi ezin dugun eguna. 

Hasieratik zabiltza?
Bigarren urtean hasi ginen 
dantzan. 

Nolatan animatu zinen?

Txikitatik ibili naiz dantzan. 
Usurbilen aukera sortu zenean, 
seguru nekien horra joan be-
har nuela. Saloi dantzetan ere 
aritutakoa naiz eta izugarri 
gustuko dut.

Jendea ezagutzeko aukera es-
kaini dizu.
Gure afariak, irteerak, bode-
gak egiten ditugu. Horregatik, 
dantza gustatuz gero animatu.

Zuen taldeak ze bilakaera izan 
du?
Kide piloa hasi ginen, gero tal-
de guztietan gertatzen dena, 
betikoak geratu gara. Eskola za-
harrekoak. Orain gu gara baita 
Orbeldiko talde handiena. 

Aurreratzerik bai zer ikusiko 
dugun apirilaren 9an?
Dantza Eguna nola prestatzen 
dugun.

“Txikitatik ibili naiz dantzan”, 
azaldu digu Ana Isabelek. 

Marta Agirre eta Iñaki Maritxalar, oinarrizko dantza taldea: 
“Orbeldiko adin nahasketa aberatsa da herri baterako”
NOAUA! Zer da Dantza Eguna 
zuentzat?
Marta Agirre: Ilusioa, elkarrekin 
partekatzen ditugun emozio 
politak.
Iñaki Maritxalar: Poza, ilusioa, 
ondo pasatzea. Dantza Egu-
nean ateratzea hautazkoa da. 
Lehenengo aldiz aterako ote 
ginen galdetu eta denok baietz 
esan genuen. 

Talde barruko dinamika ez 
dugu ikusten. Nola deskriba-
tuko zenukete?
M.A.: Elkar laguntzen gara.
I.M.: Familia antzeko bat sortu 
da. 

Zer eman dizue dantzak?
I.M.: Mugitzeko beste arrazoi 

“Familia antzeko bat sortu da”, esan digute Iñakik eta Martak. 

bat. Ariketa pixka bat egiteko 
aukera duzu, beste modu ba-
tean, musikarekin eta gozatu 
egiten duzu taldean. 
M.A.: Gozatzeko unea. 

Zer jaso du herriak Dantza 
Egunetik?
M.A.: Ikuskizun herrikoi bat, 
herriko jende askok parte har–
tzen du. 

Orbeldi Dantza Taldeak herria 
egiten lagundu du, ezta?
M.A.: 15 urtetik 70 urterako 
jendea dago. Orbeldiko adin 
nahasketa aberatsa da herri ba-
terako, azkenean beti bereizten 
gara gure adinekoen artean. 

Beste 10 urte betetzeko mo-
duan?
M.A.: Gure taldean nabaritu da 
jende gutxiago dabilela, pan-
demiak ere eragin du pixka 
bat. Aurrerago jende gehiago 
animatzea espero dugu. 
I.M.: Herriak beste 10 urtez uz-
ten badigu hor egongo gara, 
eta antolakuntza talde bat ba-
dago baita, lan handia egiten 
baitu eta lan hori ez da ikus-
ten.

Eider Goikoetxea eta Udane Valin, Euskal Dantzen Taldea: 
“Dantzarekin jendeari arnasgune bat eskaintzen zaio”
NOAUA! Zer da zuentzako Dan–
tza Eguna?
Eider Goikoetxea: Urte osoan 
zehar landutakoa plazaratzeko 
aukera eta dantza bera bul–
tzatzeko ekimen bat da, denok 
ondo pasa eta herria ondo pa-
sarazteko.
Udane Valin: Orbeldiko kide 
guztiok harremantzako unea 
da bai entseguetan eta egunean 
bertan eta dantzatzen duguna 
plazaratzekoa, beraiek ikusi 
eta animatzeko.

Dantza Egunak zer eman dio 
herriari 10 urteotan?
E.G.: Dantza eta euskal kultura-
ren sustapena eta bizipoza. 

10 edizioetan parte hartu du-
zue?
U.V.: Azken lautan edo. Txi-
kitan dantzan aritu ostean, 
DBH4n sartu ginen gu.

Ze bilakaera izan du Dantza 

“Dantza Egunak jarrera oso ona izan du beti”, esan digute Eiderrek eta Udanek,

Egunak urteotan?
U.V.: Harrera oso ona izan du 
beti, jendea asko animatzen da 
bai egunean zehar eta gauean 
parte hartzera, urtetik urtera 
jende gehiago. 
E.G.: Beti kutsu magiko, misti-
ko bat ikusi izan diot. 

Dantza Egunak Orbeldi ere eli-

katzen lagunduko du.
E.G.: Urte osoko jarduna ez 
dugu Dantza Egunean zen-
tratzen baina bada herriari 
begirako urteko emanaldi po-
tenteena, gehien prestatu eta 
zaintzen dena. 

Zer dakar hamargarrenak?
E.G.: Gure ibilbidea zer nolakoa 

izan den eta gaur egun zertan 
ari garen plazaratuko dugu. 
U.V.: Azkenean jendeak ez daki 
Dantza Egunak atzetik zer 
prestaketa lan duen. Hori iku-
sarazi nahi dugu. Oso ikuski-
zun polita izango da. Animatu 
dadila jendea ikustera eta nahi 
duenak dantza taldean izena 
ematera.

Nolakoa da ikusten ez dugun 
beste alde hori?
E.G.: Astean ordu pare bat edo 
gehiago pasatzen ditugu bai 
bilera eta entseguetan. Harre-
mantzen gara, bazkariak egiten 
ditugu eta giro polita sortzen da.
U.V.: Dantzaren bidez adin tarte 
ezberdinetako herritarren ar-
tean harreman bat sortzen da, 
bazkari, entsegu edo bileretan. 
E.G.: Dantzarekin batera beste 
gauza asko ere lantzen ditugu 
eta jendeari beste arnasgune 
bat, lasai egoteko gune bat es-
kaintzen zaio.

‘Tipularen sehaska kanta’ 
dokumentalaren proiekzioa

Lander Garrok zuzendutako 
“Tipularen sehaska kanta” 
dokumentala eskaini zuten 
igande arratsaldean Sute-
gin. Kartzelan gaixorik dau-
den edo egon diren presoen 
bizipenetan oinarritutako 

dokumentalak hainbat he-
rritar erakarri zituen Sutegi-
ra. Amaieran, Lander Garro 
berarekin solasaldia egin 
zuten dokumentalaren eta 
presoen nondik norakoak 
ezagutzeko.

Kantu Taldea kaleetara 
itzuli da

Larunbat goizean itzuli zen 
kantu-jira Usurbilgo kaleetara. 
Pandemiak gogor jo zuen tal-
dearen egunerokoa eta bi urte 
beranduago izan bada ere, 
kaleak hartu zituzten abesla-
riek eguraldi ezinhobearekin.

Mikel Laboa plazan elkar-
tu eta lehen abestiekin jendea 
hurbildu bazitzaien ere, bi-
zilagunen bat ez zegoen oso 
pozik taldearen itzulerarekin, 

Abeslariek kaleak hartu zituzten eguraldi ezinhobearekin.

bi jogurt bota baizizkien lei-
hotik abeslariei eta bat baino 
gehiago zikindu zuten. Gai-
nontzean, herriko hainbat 
tabernatan ibili ziren giroa 
alaitzen. Euskal abesti zaha-
rrak, modernoagoak eta Korsi-
kan azken astean gertatutako 
hilketaren harira, Korsikako 
herria ere gogoan izan zuten 
abestiekin eta bandera atera-
ta.  

Gazte Martxan parte 
hartzeko deia

Apirilaren 14tik 17ra Bazta-
nen ospatuko den Gazte Mar-
txa aurkeztu zuten Aitzaga 
aurrean ostiral arratsaldean. 
Baztanera joateko autobusak 
antolatuko dituzte eta nahi 
duten herritarrek parte har–
tzeko aukera izango dute.

Ekitaldi ugari
Ernaik Baztanen antolatutako 
jardunaldiak aurkeztu zituz-

Herriko musikariek girotu zuten Ernaik antolaturiko ekitaldia.

ten herrian. Amaiurko gazte-
luaren setioaren bostehunga-
rren urteurrenari keinu eginez, 
“BostEHun eta zutik!” aldarri-
pean Zugarramurdi, Erratzu 
eta Elizondo lotuko dituen 
jardunaldiak antolatu dituzte. 
Tailerrak, kontzertuak, hitzal-
diak... denetariko ekitaldiak 
egingo dituzte lau egunetan, 
Iruñean azken ekitaldiarekin 
amaitzeko. 

Filmaren zuzendariak amaierako solasaldian hartu zuen parte.

San Ferminetarako 
girotzen

Martxoaren 26an herrian ge-
ratzeko aukera izan zuenak 
jai giro betean murgiltzeko 
aukera izan zuen, Iruñetik 
etorritako bisitariekin. San 
Fermin jaietako Peña Ale-
griako kideak bisitan izan 

genituen egun pasa herri 
poteoan, Igandea txaran-
gako kideekin batera. 

Pandemia aurretik in-
guruotako sagardotegira 
etortzeko ohitura berresku-
ratu dute aurten.

Iruñeko Peña Alegriakoak Usurbilen izan ziren larunbatean.

Diru laguntzak eskatzeko azken egunak

Martxoaren 8ko Gi-
puzkoako Aldizkari 
Ofizialean argitaratu 

zituen Usurbilgo Udalak herri-
tar nahiz eragileen esku jarri 
dituen diru-laguntza lerro ez-
berdinei buruzko xehetasunak. 
Hainbat lerroetan eskabideak 
egiteko azken egunak dira 
honako hauek. Gogoan izan, 
“elkarteek, pertsona juridiko 
gisa, telematikoki eskatu be-
harko dituzte dirulaguntzak, 
legeak hala ezarrita”.

Udal dirulaguntza lerroak 
Desgaitasuna edota mendeko-
tasuna duten adin txikikoen 
osasun egoera hobetzeko trata-
menduetarako dirulaguntzak
n Xedea: tratamenduon kostua 
edo kostuaren zati bat diruz la-
guntzea. Hauek: fisioterapia, te-
rapia okupazionala, osteopatia, 
logopedia, psikomotrizitatea, 
psikoterapia-psikologia, terapia 
bereziak eta optometria-terapia 
bisualak.

Gizarte bazterkeria egoerak 
saihesteko
n Xedea: Pertsonen autono-
mia sustatzea eta mendetasun-, 
babesgabezia- eta bazterke-
ta-egoerek pertsonei eta familiei 
sortzen dizkieten beharrizanei 
aurrea hartu eta erantzutea eta 
pertsonen, familien eta taldeen 
gizarteratzea sustatzea. Larrial-
di-egoerek pertsonei eta familiei 
eragiten dizkieten beharrizanei 
aurrea hartu eta erantzutea.
n Informazio gehiago: 
Martxoaren 18ko Gipuzkoako 
Aldizkari Ofiziala.

Udal diru-laguntzak eskatzeko epea ixtear da.

Deserrotze eta baztertze sozia-
leko arriskuan diren pertsonen 
senideentzako laguntza
n Xedea: joan-etorri gastueta-
rako laguntza Usurbildik kanpo 
dauden pertsonen senideentzat 
eta erabaki judizial bat bete–
tzearen ondorioz zentro psi-
kiatriko batean, kartzelan edo 
drogamenpekotasun zentro ba-
tean aldi batez haien ingurune 
familiarrera etorri ez diren per–
tsonen senideei.

Hasiz Hazi Beka 
n Xedea: Kabienen urtebete-
ko egonaldia diruz laguntzea 
proiektu bat garatzen ari den 
Beterri-Buruntzako ekintzailea-
ri. Gehienez, 1089 euro.
n Oharra: eskaeren lehen ebazpe-
na maiatzaren 31n eta bigarrena 

irailaren 30ean jakinaraziko da.

Merkataritza lokal hutsetan 
jarduera ekonomiko berri bat 
jartzeko 
n Lokalaren alokairu edo eroske-
ta gastuak ordaintzeko laguntza. 
n Laguntza: gehienez  5.500 
euro hasierako gastuetarako. 
Gehienez 300 euro hilero 
alokairua lehen urtean ordain–
tzeko, gehienez 200 euro biga-
rren urterako. 
n Zehaztasunak: lehentasuna 
izango dute herritarrei eskain–
tzen ez zaizkien zerbitzuekin 
lotura duten proiektuek. Baita 
ixtera doazen edo itxi berriak 
izan diren jardueren jarraipene-
koak diren proiektuek.
n Oharra: Lehen ebazpena 
maiatzaren 31n eta bigarrena 
irailaren 30ean jakinaraziko da.

Kultur sorkuntza
n Xedea: Usurbilgo artisten 
sorkuntza prozesuak diruz la-
guntzea. “Honako helburuak 
ditu: sormena bultzatu; kultura 
sare eraldatzaile, dinamiko eta 
parte-hartzailea sustatu; he-

BALDINTZA

“Elkarteek, pertsona 
juridiko gisa, telematikoki 

eskatu beharko dituzte 
dirulaguntzak, legeak 

hala ezarrita”

rritarrek goza dezaten kultur 
eskaintza erakargarria, anitza, 
hurbila eta eskuragarria sortu, 
eta, era berean, bertako kultu-
ra balioan jarri eta gizarte inte-
gratzailea eraikitzen lagundu”.      
n Zenbatekoa: eskatzaile 
bakoitzeko muga 3.000 euro.

Norgehiagoka 
erregimenekoak ez diren 
kirol arloko diru-laguntzak
n Laguntza: laguntza bereziak, 
taldeetako prestakuntza tek–
nikoak, kirolarien oinarrizko 
osasun miaketak, eskolaz 
kanpoko kirol jardueretan parte 
hartzeko diru laguntzak.

Igogailuak instalatzeko
n Xedea: herrian bi solairu edo 
gehiago izan eta nagusiki etxebi-
zitzarako erabiltzen diren eraiki-
netan igogailua instalatzeko.
n Zenbatekoa: eskaera bakoi–
tzeko gehienez 1.000 euro.

Etxebizitza alokairuan hartzeko
n Xedea: ohiko bizilekua den 
eta errentan hartua duten etxe-
bizitzaren alokairuaren zati bat 
ordaintzen laguntzea, gaine-
rako laguntzarako eskubiderik 
ez badute. 
n Laguntza: 2021eko alokairu 
gastuak.

Dirulaguntza programen 
deialdi irekia: 
Gizarte zerbitzuetako, in-
gurumeneko, nekazaritza eta 
abeltzaintzako, kirol elkarteen 
ohiko egitasmoak nahiz kirol 
egokitutako jarduerak, kultur 
arloko egitasmoak laguntzeko.

Zubieta, Batzar Nagusietako hizpide

Udal barrutiak arautzen 
dituen foru-araua-
ren berrikuspena ez-

tabaida prozesu betean da 
Gipuzkoako Batzar Nagusie-
tan. Herri nortasuna duten 
Gipuzkoako eremu ezberdi-
netako ordezkariak, teknika-
riak, adituak hitza hartzen ari 
dira azken aldian gipuzkoarron 
parlamentuan. 

Iragan astean, Zubieta hartu 
zuten ahotan. Kasu berezia, 
bakarra Gipuzkoan eta Euskal 
Herrian, bi udalerriren artean 
bereizia dagoen eremua baita. 
Herri izaera duena. Herri Ba–
tzarreko nahiz Donostia zein 
Usurbilgo udaleko alkateek 
agerraldia egin zuten mar-
txoaren 23an. 

“Ez zaigu galdetzen”
“Ez dago horrelako beste kasu-
rik ez Gipuzkoan ezta Euskal 
Herrian. Herri izaera duena, 
nahiz administratiboki bi uda-
len mende egon”, gogorarazi 
zuen Jon Arroyo alkateak hi–
tzar hartu zuenean.

Zubieta aurkeztu zien ba–
tzarkideei. 523 biztanleko landa 
eremua, nekazal lurren aberas-
tasuna, herri ondare aberatsa 
(Aizpurua baserria, Andatzako 
ondarea, errebotea...)... 

Historikoki antolakuntza 
modu propioa izan dutela go-
gorarazi zuten Herri Batzarreko 
kideek. “1376an Zubieta uni-
bertsitatea zen, bere zergak eta 
guztia kudeatzen zuen”. 600 
urte beranduago ere “1976an 
zergak kobratzen ziren”. Ge-
rora, zubietarren borrokari 
esker 1996an hauteskunde 

Kasu berezia da Zubietakoa. “Bakarra Gipuzkoan eta Euskal Herrian, 
bi udalerriren artean bereizia dagoen eremua baita”.

bidez hautaturiko Donostiako 
eta Usurbilgo lurretako hiruna 
ordezkarirekin osaturiko Herri 
Batzarra osatu zuten. 

26 urteko ibilbidearen ostean 
ordea, “desilusioa eta etsipena 
da nagusi”, Arroyoren esane-
tan. Eguneroko jarduna ozto-
potsua dela azaldu zuten. “Ku-
deaketa eredu eta sentsibilitate 
ezberdineko bi udalekin gaiak 
adostu beharrak, gaiak aurre-
ra eramatea asko moteltzen 
eta mugatzen du”.  Eta horren 
eragina inork aurkeztu nahi ez 
izatea Herri Batzarrerako, “al-
ferrikako lan batean aritzeko 
bolondres”.

2019an zerbitzuak koordina-
tu eta eraginkortzeko bi uda-
lekin adosturiko hitzarmena 
aurrerapausotzat jotzen dute. 
“Baina ez dena betetzen da bi 
udalek bere garaian hartu zu-

ten konpromisoa zerbait egi-
terakoan guri kontsultatzekoa. 
Ez zaigu galdetzen”. Adibide–
tzat jarri zituzten Zubieta gai-
neko proiektuak. “Erraustegia-
rekin edo industriagunearekin 
zer kontsulta egin diren. Ez 
dute araudia errespetatu”. Eta 
eraikitakoak diotenez, “ ez dira 
zubietarrentzako zerbitzuak”. 

Erabakitzeko gaitasun fal-
ta dutela nabarmendu zuten 
Batzar Nagusietako agerral-
dian. Eta Haritz Arrizabalagak 
zioenez, “herrian arnasten 
denagatik uste dugu, haste-
ko, autonomia gehiago nahi 
dugula”. Tresna antzutzat jo 
zuten Herri Batzarra, eta Ba–
tzar Nagusietako foru arauaren 
berrikuspen prozesuak “ilusioa 
berpiztu dezakeen bide berri 
baten aukeran pentsarazten 
dugu”. Abiapuntu bezala, “bai 
asetuko liguke tokiko entitate 
txikia izatea”. Eta horretarako, 
bi udalen mende dagoen herri 
bakarra izanik, kasu berezi hau 
foru-arau horretan txertatzea 
eskatu zuten. “Herri berezia 
gara, gure berezitasun honek 

AGURTZANE SOLABERRIETA

“Zubietarren 
erabakitzeko eskubidea 

babesten dugu” 

ez diezagula herri izateko ilu-
sioa zapuztu”.

“Zubietari errespetua zor zaio”
“Guretzako Zubieta bat eta 
bakarra da, nortasun propioa 
duen herria”, nahiz udalerria 
ez izan. Eta etorkizunera begi-
ra, “zubietarren erabakitzeko 
eskubidea babesten dugu. Nor 
dira bere herriaren orainaz eta 
geroaz erabakitzeko”, zioen 
Usurbilgo alkate Agurtzane So-
laberrietak Batzar Nagusietan 
egin zuen agerraldian.

Zubietarekiko dugun be-
girada aldatzeko beharraz 
mintzatu zen. “Zubietareki-
ko dagoen ikuspegi utilitarioa 
alboratu eta errespetua zor 
zaio”. Besteak beste errespetu 
historikoa. “Usurbil hiribildu 
egin zenerako, Zubietak uni-
bertsitatea zuen, lurralde auto-
nomoa zen”, XIV. mendean bi 
udalerrien artean zatitua gera-
tu zen arte. 

1996ko Herri Batzarraren 
sorrera ekarri zuen gogora. 
“Nolabaiteko gestio gaitasuna” 
aitortzen dio Zubietari, “baina 
ez du inolako babes juridiko-
rik”. 26 urteotako ibilbidean 
“argi ilunak daude, bistan da”. 
Nahiz eta sorreran, Zubietaren 
batasuna aitortu, praktikan “ez 
da herri gisa hartzen”. Besteak 
beste, “hirigintza antolamen-
duetan edo eragin handiko es-
kuhartzeetan”.

Adostu ez bezala gainera 
“Zubietan azken urteotan gau-
zatu diren proiektu askoren 
inguruan ez zaie galdetu zu-
bietarrei eta hori bazen gure 
eginbeharretako bat”. Informa-
zioa partekatu eta jakinaraztea. 

Eneko Goia, “deszentralizazio 
asimetrikoaren alde”

Errealitate hau iraultze-
ko eginiko ahaleginen 
adibide gisa jarri zuen 

2019an Herri Batzarrak eta bi 
udalek zerbitzu eta azpiegi-
tuen kudeaketa eraginkortzeko 
adosturiko hitzarmena.  Edota 
Usurbilgo Hiria Antolatzeko 
Plan Orokorrean txertatuko 
den Zubietaren etorkizuna ma-
rrazteko egindako prozesua, 
hiru erakundeak bidelagun zi-
rela. “Ezin diogu Zubietari be-
giratu zona berde esplotagarri 
bat balitz bezala. Duen izaera 
errespetatu eta sendotzea me-
rezi du eta hala egitea eskatzen 
dizuet”, zioen Usurbilgo alka-
teak.

Aurrera begira, eta Batzar 
Nagusietan bideratzen ari di-
ren eztabaidari dagokionean, 
egun “oztopo dena aukera bi-
hur dezakegu?” galdetu zuen. 
Zubietaren errealitateari foru 
arau horren baitan tokia egitea 
eskatu zuen. “Aukera bat izan 
liteke Zubietarentzat, zubieta-
rren borondatea errespetatuko 
duen marko bat garatzeko”.

Donostiako Udalarekin bate-
ra Herri Batzarraren eraginkor-
tasuna gogoeta bat egitearen 
alde agertu zen. “Balia deza-
gun aukera hau guk ere etxeko 
lan horiek egiteko”. Usurbilgo 
Udaletik laster, alkateak iraga-
rri zuenez, “gogoeta bat abiatu 
nahi dugu udal barruan auzo 
ordezkariekin batera, udal 
eta auzo zein herrien arteko 
funtzionamendua iraunkortu, 
egonkortu eta arautzeko”. Hel-
buru argia du Udalak: “auzo 

Donostiako Udalarekin batera Herri Batzarraren eraginkortasunari buruzko 
gogoeta bat egitearen alde agertu zen Usurbilgoa.

eta herrien guztien Usurbil 
eraiki nahi dugu”.

Zubietaren armarriak irudi-
katzen duen zubia goraipatuz, 
“eraiki ditzagun besteok beraz 
Zubietarekiko loturak”.

Goia, deszentralizazio 
asimetrikoaren alde
Donostiak bere baitan errea-
litate ezberdinak dituela ai-
tortuta, “deszentralizazio asi-
metrikoaren alde” agertu zen 
hiriburuko alkate Eneko Goia. 
Alegia, errealitate bakoitzari 
“erantzun egokiena ematen” 
ahalegintzearen aldeko apus-
tua egin zuen. Horretarako or-
dea, administrazio gisa modu 
deszentralizatuan jokatzeko 
“gure egitura ez dago egoki-
tua” aitortu zuen.

Zubietara etorrita, ez zuen 
argi ikusten “zein izan dai-

tekeen formula”. Lantzeko 
prest agertu zen. Partzuergoa 
eratzeko bidea aztertzen aritu 
zirela adierazi zuen, baina bi-
deraezina zela,  “ordezkariak 
bi udalerrietako zinegotziak” 
izango liratekeelako. Halere, 
“erantzun bat emateko modua 
bilatu beharko genioke”, beti 
ere “nortasun juridikoaren lan-
ga” gaindituta. Finantziazioa 
gai gakoetako bat dela aipatu 
zuen, “eskuduntza eta erake-
taren arabera, finantzaketaren 
beharra ezberdina izango da” 
eta horrek Gipuzkoan izan 
dezakeen eragina aztertu be-
harko litzatekeela zioen. “On-
dorioek erakundeetan ere era-
gina” izango dute eta Goiaren 
esanetan.

Zubietaren kasua bitxitzat 
jo eta ikuspegi horretatik abe-
rasagarritzat jo zuen Zubie-
tako errealitatea. Lorpentzat jo 
zuen 2019an Herri Batzarrare-
kin eta Usurbilgo Udalarekin 
erakunde bakoitzaren zeregi-
nak koordinatu eta zerbitzuak 
eraginkortzeko adosturiko hi–
tzarmena.

ENEKO GOIA
Errealitate bakoitzari 
“erantzun egokiena 

ematen” ahalegintzearen 
aldeko apustua egin zuen”

Batzarkideak, 
Zubietaren egoera 
bideratzearen alde
Hiru erakundeen agerraldie-
tan zehar, batzarkideek ere 
hitza hartu zuten. Elkarrekin 
Gipuzkoa taldeko ordezkari 
Arantza Gonzalezek Zubieta-
ren berezitasuna nabarmendu 
zuen. “Egoera administrati-
boa konplexua da, bi udalerri 
elkarbizi direlako”. Bi udale-
rrien, Donostia eta Usurbilen 
arteko adostasuna beharko 
da bere ustez. “Alternatibak 
aztertzen saiatuko gara, Zu-
bietako egoera txertatzeko eta 
zuen aldarrikapenei erantzun 
egokia emateko”, adierazi 
zion Herri Batzarrari.

PSE-tik Aitor Gonzalez hiru 
erakundeen arteako adosta-
sunaren alde agertu zen. Bo-
rondate kontua dela deritzo, 
“borondatea ez da legeekin 
dominatzen, asmo eta ideia 
onekin baizik”.

EHBilduko Juan Karlos Iza-
girreri ez zitzaion harrigarria 
iruditzen, “11.500 eurorekin 
eta inbertsio handiak kontsul-
tatu gabe eginda, Herri Ba–
tzarrak zerbait gehiago nahi 
izatea”. Zubietaren kasua, 
“foru arauan jasotzea da gure 
eginbeharra”. Bere esanetan, 
“legea herrien gehiengoak es-
katzen duenera egokitu behar 
da”. 

EAJ-tik Saioa Bandresek 
irizten zionez, “ados gaude 
arazoa konpondu beharre-
koa dela, baina aurrez legea 
errespetatu beharra dago”. 
Bere esanetan, “borondatean 
oinarrituz, egikaritu ezin dai-
tezkeen espektatibak sortzea 
nahiko arriskutsua da”.

Ziortzaren kanpaldiko aurre izen-ematea 
apirilaren 8an amaituko da

Irekita dago hilaren 8ra arte 
Ziortzaren kanpaldirako 
aurre izen-ematea. Ohi 

bezala, aurten ere bi txanda 
izango dira uztailaren 5etik 
16ra DBH3 eta DBH4ko ikas-
leentzat, eta uztailaren 16tik 
26ra DBH1 eta DBH2ko ikas-
leentzat. 

Aurre izen-ematea egiteko 
galdetegi bat bete beharko 
dute gurasoek. Gehiagotan 
kanpaldian izan diren haurren 
gurasoek automatikoki jasoko 
dute mezua korreo bidez. 
Hala jaso ez dutenek eta inte-
resa dutenek, ziortzakanpal-
dia@gmail.com helbidera ko-
rreo bat bidali beharko dute 
galdetegia eskatuz. Ondoren, 
galdetegia jasoko dute eran–
tzun gisa. 

Aurre izen-ematea egiteko galdetegi bat bete beharko dute gurasoek.

Galdetegian hiru datu baino 
ez dira eskatzen: gaztearen 

izen-abizenak, maila eta la-
guntza berezirik behar ote 
duen. Azken hori beharko ba-
litz, begirale konkreturen bat 
jarriko liokete gazteari.

Galdetegiaren garrantzia
Garrantzitsua da galdete-
gia behar bezala betetzea 

ZIORTZA
“Aurre izen-emateak 
zenbat gazte etorriko 

diren estimatzen 
lagunduko digu”

Plazan Bazan, 12/13 orrialdeetako soluzioak

Ziortzako begiraleek aurrei-
kuspenak behar bezala egin 
ditzaten: “Lortutako infor-
mazioa kalkulu-orri batera 
pasako da. Lana arintzeko 
balio digu elkartekoei, behar 
dugun informazioa eman be-
harko digutelako derrigor. 
Aurre izen-emate horrek zen-
bat gazte etorriko diren esti-
matzen laguntzen digu, baina 
izen-emate ofiziala aurrerago 
egingo dugu”, jakinarazi dute 
Ziortzatik.

Aurtengoan, Covid-19ak 
eraginik ez izaten ahalegin-
duko dira, eta Ziortza Gazte 
Elkartekoen asmoa pandemia 
aurreko kanpaldia izatera i–
tzultzea da, eta hala izango 
diren esperoan daude. Gai-
nontzekoan, ez dute berri-
kuntzarik aurreikusi.

ETXEBIZITZA

Salgai
Etxebizitza erosi nahi dut 
Usurbilen. 623467316.

Pisua salgai Munalurra kalean. 
3 gela, komuna, sukalde eta 
egongela handiak, garajea, 
trastelekua, balkoia eta terra-
za. 688 710 916.  

Alokairuan    
Pisu bat epe luzerako alokatu 
nahi dugun bikotea gara. Lan 
egonkorrarekin. 611621181. 

Alokairuan hartzeko etxe 
baten bila nabil Usurbilen. 
622925562 

Bi logeletako etxebizitza 
alokatzen dut Usurbilen. 750 
euro hilabetean, maskotarik 
ez da onartzen. 647 58 72 58 

Alokairuko pisu batean gela 
bat behar dut. Urgentea da, 
urriaren 30erako beharko 
nuke:  605 142 943. 

Neska kaudimenduna, mas-
kotak onartzen dituen etxe-
bizitza edo gela baten bila 
dabil Usurbilen. Kontratua eta 
erroldatzea beharrezkoa. Pa-
tricia 622396941.

MOTORRA

Salmenta,

garajeak 
Marradun garaje plaza bat 
alokatzen da Kale Nagusian, 
Bizkarren. 687 406 209 

Garaje marra bat salgai Pun-
tapax kalean, BM parean, 18 
m2. 18:000 euro. 687 348 223.

Ezinduentzako motorra salgai. 
2018ko abuztuko motorra, gu-
txi erabilia. Interesatuok, hona 
deitu: 625701616. 

LANPOSTUAK
Lan eskaintzak  

Guria Tabernan sukaldari 
laguntzailea behar da aste-

buruetan lan egiteko. 677 20 
87 44 

Saizar Sagardotegian zerbi–
tzaria behar da asteburueta-
rako, ostiral iluntzetik igande 
arratsaldera arte lan egiteko. 
660788832. 

Garbitzailea behar da Aginaga 
sagardotegian goizez lan egi-
teko. 943 366 710.

Zerbitzaria behar da Atxega 
jatetxean. 666 671 444 

Zaintzaile bat behar dugu, 
eguneko lau ordu, Eusko Jaur-
laritzaren zaharrak zaintzeko 
titulua duena eta euskalduna 
dena. 943 000 333. 

Zerbitzaria behar da Artzabal–
en. 3 astetik behin asteburua 
jai. 30 orduko lanaldia. 943 36 
91 39.

Olarrondo jatetxean zerbitza-
ria behar dute astebukaereta-
rako. Eguerdian lan egiteko. 

626 686 036.

Txapeldun jatetxean zerbitza-
riak behar ditugu jangela eta 
barrarako. Euskalduna izatea 
baloratuko da. 669 527 452.

LANPOSTUAK

Lan eskaerak
Sukaldari, zerbitzari moduan 
edota garbiketa lanetan or-
duka edo interna lanean arit-
zeko prest. 663499841 

Hotel, jatetxe, soziedade edo 
etxeetako garbiketa lanak 
egiteko edo pertsona helduen 
zaintza lanetan esterna mo-
duan aritzeko lan bila nabil. 
Esperientzia eta erreferentziak 
ditut. 671763558 

Adinekoak zaintzen esperien–
tzia eta gomendioak ditut. 
Interesatuok idatzi edo deitu 
hona. jaquecamilo_1230@
hotmail.com / 671 199 489

Goizetan bulegoak eta etxeak 

garbitzeko, etxeko lanak edo 
haurrak zaintzeko eskaintzen 
naiz. Erreferentzia oso onak 
dauzkat. Harremanetarako: 
688 715 958 

Emakume arduratsua orduka 
edo egun osoz, etxeko lanetan 
edo helduen zaintzan aritzeko 
prest. 604 246 436 

Emakume arduratsua orduka 
edo egun osoz, etxeko lanetan 
edo helduen zaintzan aritzeko 
prest. 604 246 436 

BESTELAKOAK
Abenduaren 19an larruzko 
eskularru marroi bat (barru-
tik larru txuria duena) galdu 
genuen Harane futbol ze-
laian. Aurkitu baduzu deitu 
685725681

Txerriak salgai. Apote bat eta 
9 zerrama dauzkagu salgai. 
6/7 hilabetetako 5 txerriku-
me ere bai. 607 668 603 (Joxe 
Cruz)

Gainontzeko datak www.cofgipuzkoa.com web orrian dituzue ikusgai.

 

Goardiako farmaziak
Osteguna	 31	 URBISTONDO	 San Franzisko 1. Lasarte        

Ostirala	 01	 GANDARIAS-URIBE Iñigo Loiola 9. Lasarte

Larunbata	02  DE MIGUEL		 Kale Nagusia 32. Lasarte      

Igandea	 03 	 DE MIGUEL		 Kale Nagusia 32. Lasarte             

Astelehena	04	 ORUE			  Jaizkibel plaza 2. Lasarte            

Asteartea	 05	 DE MIGUEL		 Kale Nagusia 32. Lasarte                                      

Asteazkena	06  LASA SUQUIA Kale Nagusia 42, Lasarte      

Osteguna	 07	 GIL MARTIN	 Kale Nagusia 24. Lasarte       

Ostirala	 08	 ACHA-ORBEA	 Hipodromo etorbidea, 6. Lasarte

Larunbata	09  LASA SUQUIA 	 Kale Nagusia 42, Lasarte        

Igandea	 10 	 LASA SUQUIA 	 Kale Nagusia 42, Lasarte     

LARUNBATETAN,
Usurbilgo bi farmaziak irekita 
egongo dira: 9:00-13:30

GOARDIAKO FARMAZIA, GAUEZ
GOMEZ BRAVO, MARINA
Kale Nagusia, 14 Hernani
943 55 48 92

Oraingoan elikagai hauek daude 
aukeran: oliba-olio birjina estra, 
kontserbak eta arroz zein pas-
ta-sortak. Eskaerak egiteko epea 
martxoaren 24an amaituko da. -

Futbol partidak 
Haranen
Apirilak 2, larunbata
n 10:00 Infantil mutilak: 
-Udarregi Usurbil FT A
-Urnieta KE
n 16:30 Preferente mutilak: 
Usurbil FT-Getariako KETA FT

Eskubaloi partidak 
Oiardon
Apirilak 3, igandea, 12:00 
-Usurbil KE kadete neskak 
-Pulpo. 

Errifen sariak:
Menua Aialde Berrin, 0319. 
zenbakia.
Urdaiazpikoa Bordatxo, 
1227. zenbakia.

Jubenil mutilen balentria
Jubenil mutilak bigarren postua 
eskuratu zuten Euskadiko lauko 
finalean eta Espainiako txapel–
keta jokatuko dute. Zorionak!

Zorionak Aratz eta Eider!
Apirilaren 10ean eta 15ean 
egingo dituzue urteak eta 
zorionak eta muxu handi 
bat bidaltzen dizuegu fami-
lia guztiaren partez. Ondo 
pasa zuen egunean!!!

Zorionak Lea! Dagoeneko 
eman diozu eguzkiari lehe-
nengo bira! Zorionak ttiki! 
Zu zara opari onena! Muxu 
bat etxekoen partez.

Zorionak Egoi! Apirilaren 
7an 5 urte beteko dituzu. 
Muxu handi bat etxekoen 
partez.

Pilota partidak
Usurbilen
Apirilak 1, ostirala, 18:30
n Infantil 2. mailako 
errendimenduko txapelketa:
-Pagazpe 2 (Jauregi- Indakoetxea) 
-Mundarro
n Infantil 1. mailako finalerdia:
-Pagazpe (Alejo-Errasti) 
-Hernani

2022 Master Cup
Apirilak 3 igandea, Eibarren,
gurpildun aulkiko kategorian
Finala, 12:00etan (ETB1):
-Beñat Lizaso/German Elkoro 
-Yann Meunier/Maixi Cabanne

Zorionak Irai!
Apirilaren 5ean 8 urte! 
Muxu handi bat etxekoen 
partez 

Beñat Lizaso eta German Elkoro 
finalerako sailkatu dira.

01 02 03ostirala larunbata igandea
Olatz Salvador kontzertuan, duo forma-
tuan. “Aho uhal” diskoaren aurkezpen-bi-
rako emanaldia. 19:00etan Sutegin. Sarrera 
8 eurotan, usurbilkultura.eus plataforman.

Olatz Salvadorrek bigarren diskoa 
aurkeztu zuen iaz: ‘Aho uhal’. Ha-
mabi kantuz osatzen da eta Roza-

len, Ivan Ferreiro eta beste zenbait musi-
karirekin kolaboratu zuen. Disko honen 
aitzakian abiatutako birarekin iritsiko da 
kantari donostiarra Sutegira. Igande arra–
tsaldean arituko da eta sarrerak eskura di-
tuzue usurbilkultura.eus web orrialdean.

Karmele Jaio idazlearen esanetan, 
Olatz Salvadorrek ahultasunaren indarra 
eta edertasuna islatzen ditu bere kante-
tan: “Barruraino bustitzen gaituen za-
parrada zintzo bat da. Zuzenean lotzen 
gaitu gure ahuldade eta hutsuneekin, eta 
bat-batean gogoratzen digu horiek ere 
badirela gure bizitzaren parte, bagarela 
ez garena ere, falta zaiguna, desiratzen 

Igandean, Olatz Salvadorren 
kontzertua Sutegin

Igande honetan arratsaldeko 19:00etan hasiko da 
Olatz Salvadorren kontzertua.

Agenda apirila

Datozenak

Badator Korrika
Apirilaren 8an ostirala, goizeko 
06:26ean iritsiko da Korrika gure arte-
ra. Aginaga aldetik helduko da euska-
raren aldeko karabana Usurbilera eta 
kaxkoa zeharkatu ondoren, Santuene-
tik barrena abiatuko da Zubietara.

10. Dantza Egunerako 
prestatzen
Apirilaren 9an Dantza Eguna ospatuko 
da eta pare bat ohar helarazi dizkiote 
NOAUA!ri Orbeldiko kideek. 

Herri bazkarirako txartelak salgai
Batetik, herri bazkari baten bueltan ur-
teotako kide guztiak bildu nahi dituzte. 
Txartelak Txiribogan eta Artzabalen 
izango dira salgai; 15 eurotan bazka-
ria eta 25 eurotan kamiseta eta guzti. 
Bazkalosterako, tranpaldo irekia anto-
latu dute. “Aurrez etxean koreografia 
bat prestatu eta gainerakoei emanaldia 
eskaini nahi diotenei horretarako auke-
ra izango dute. Parte hartzeko izena 
usurbildantzan@gmail.com helbidean 
eman beharra dago”. 

Dantzarien Topaketa, apirilaren 30ean
10. Dantza Egunarekin batera, bosga-
rren Dantzarien Topaketa antolatu dute 
apirilaren 30erako eta Dantzari Txikien 
hirugarren topaketa maiatzaren 7rako.

Sagarrondotik Sagardora ikastaroa 
15:30-18:30, Potxoenean. Sarrerak: aurrez 
usurbilkultura.eus plataforman eta alkarta-
suna.eus web orrian.

Jakoba Errekondok aldiz, “Sagardoa egu-
rrezko ontzietan. Sagardoaren historia bat, 
zer ikasteko?” galderari erantzungo dio.

Ostiral honetan, 15:30ean hasita, Po-
txoenean. Sarrerak: usurbilkultura.eus 
plataforman eta alkartasuna.eus web 
orrian dituzue eskuragarri.

duguna”. Gogoetarekin bat dator Olatz 
Salvador: “Abestiek hori dute ezaugarri 
komuna: islatzen dute indartsu plantak 
egitea nekagarria dela, eta, ezkutatu or-
dez, humano eta zintzoagoa izango dela 
agertzea benetan garen bezala, gure ahul-
guneak onartuta, indartzeko era bat izan 
daitekeelako horiek onartu, gure baitan 
integratu eta horietatik onena ateratzea”.

Alkartasuna baserritarren kooperatibak 
antolatu duen ikastaroak aurrera darrai. 
Ostiral honetan, bi gai hartuko dituzte 
hizpide. 

Egoitz Zapiainek “Garbitasuna Sagar-
doaren kalitatearen lagun” izeneko saioa 
eskainiko du. 

Sagarrondotik Sagardora ikastaroa



  



 


